
P.nr.329/23
NE EMER TE POPULLIT

GJYKATA THEMELORE MITROVICE - DEGA VUSHTRRI - Departamenti i pérgjithshém-
Divizioni Penal, Gjyqtari i vetém gjykues Agron Maxhuni, me pjesémarrjen e bashképunétorit
profesional Besart Prishtina, né céshtjen penale kundér té pandehurit B.M. nga Vushtrria, me
vendbanim né Prishting, pér shkak té veprés penale Vjedhja e réndé nga neni 315 paragrafi 2, nén
paragrafi 2.1 t¢ KPRK-sg, sipas aktakuzés sé Prokurorisé Themelore Mitrovicé - Departamentit té
Pérgjithshém, PP.11.nr.835/21, té datés 08.12.2023 té ri kualifikuar nga gjykata né veprén penale,
Vjedhja e réndé nga neni 315 paragrafi 1 pika 1.1, pas mbajtjes sé shqyrtimit gjyqgésor publik té
datés 24.09.2024, né praniné e Prokurores sé shtetit Virtyte Gérvalla, té pandehurit B.M. dhe
mbrojtésit me autorizim sipas detyrés zyrtare K.C. té zévendésuar nga Av. R.M. dhe té démtuarve
E.M., Z.RR.M. dhe déshmitarit E.LL., pas shpalljes sé aktgjykimit me daté 24.09.2024, me daté
27.09.2024, nxjerr, kété:

AKTGIJYKIM
| PANDEHURI:

B.M., ngaiati Sh.., e éma N.., e gjinisé S.., data e lindjes..., né Prishtiné me vendbanim né Prishting,
me numér personal ..., i pa puné, i martuar, baba i njé fémije, i gjendjes sé dobét ekonomike, ka té
kryer shkollén mesme, shqiptar, shtetas i Republikés sé Kosovés, edhe mé paré i gjykuar pér vepra
té késaj natyre dhe natyrave té tjera.

ESHTE FAJTOR

SEPSE: M¢ dat€ 13.03.2021, rreth orés 19:00, né rrugén “Bastri Beqiri”, nr. 24, Vushtrri, saktésisht
né shtépiné e té démtuarit E.M., i pandehuri me dashje dhe me géllim té pérvetésimit té
kundérligjshém té pasurisé pér vete, né até ményré gé kishte kaluar nga muri — garazhda afér shtépisé
kishte kaluar né ballkonin e katit té dyté, ku me forcé hap derén e ballkonit depérton brenda né shtépi
pér té vazhduar né katin e treté, me ¢ ‘rast demolojné té gjitha orendité dhe nga aty marrin arin e
bashkéshortes — té démtuarés Z.RR.M. dhe nénés sé té démtuarit E.M..

- Me Kkété ka kryer veprén penale Vjedhja e réndé nga neni 315, paragrafi 1, nén paragrafi
1.1 té KPRK-sé.

Andaj, gjykata duke u bazuar né dispozitat e nenit 4, 7, 17, 21, 38, 39, 40, 42, 46, 47, 48, 69, 70,
dhe nenit 315 paragrafi 1, nén paragrafi 1.1 t&6 KPRK-sé si dhe nenit 364, 449, 452 dhe 462 té
KPPK-sé, té pandehurin B.M., e

GJYKON

DENIM ME BURGIM né kohézgjatje prej katér (4) vite e gjashté (6) muaj, i cili dénim do té
ekzekutohet 15 dité pas plotfugishmérisé sé kétij aktgjykimi si dhe DENIM ME GJOBE né
shumé prej pesémijé euro (5,000,00 Euro) i cili dénim nuk do té ekzekutohet nése i pandehuri
nuk kryen vepér tjetér penale brenda periudhés verifikuese né kohézgjatje prej 5 viteve.

Pala e démtuar E.M. dhe Z.RR.M. pér realizimin e kérkesés pasurore — juridike, udhézohen né
kontest té rregullt civil.

DETYROHET i pandehuri gé né emér té paushallit gjygésor té paguaj shumén prej njégind euro
(100.00 Euro).

DETYROHET i pandehuri gé né emér té fondit pér kompensimin e viktimave té krimit té paguaj
shumén prej njézet euro (20 Euro).

Té gjitha kéto né afat prej 15 ditésh prej dités sé marrjes sé formés sé preré té kétij aktgjykimi
nén kércénimin e ekzekutimit té dhunshém.

Arsyetim

Pjesa hyrése e aktgjykimit té arsyetuar

Prokuroria Themelore né Mitrovicé — Departamenti i Pérgjithshém ka ngritur aktakuzé
PP.11.nr.835/21, té datés 08.12.2023, kundér té pandehurit B.M. nga Vushtrria, me vendbanim
né Prishtiné, té cilin sipas autorizimit e pérfagéson Av. D.l. me seli té zyrés né Vushtrri, pér
shkak té veprés penale Vjedhja e réndé nga neni 315, paragrafi 2, nén paragrafi 2.1 t¢ KPRK-sé.

Gjykata me datén 23.04.2024, ka caktuar dhe mbajtur seancén e shqyrtimit fillestar, né té cilén i
pandehuri nuk e ka pranuar fajésing, e né té cilén i njéjti &shté udhézuar pér té drejtat e tij pér té
paragitur kundérshtimet e provave dhe kérkesén pér hedhjen e aktakuzés.

Mbrojtési sipas detyrés zyrtare i té pandehurit, Av. K.C., me datén 30.04.2024 ka paraqitur
kundérshtimin e provave dhe kérkesén pér hedhjen e aktakuzés. Prokuroria Themelore
Mitrovicé, me datén 14.05.2024, ka paraqgitur pérgjigje né kundérshtimet dhe kérkesén pér
hedhjen e aktakuzés.

Gjykata, me aktvendimin P.nr.329/23, té datés 21.05.2024 ka refuzuar si té pabazuara

kundérshtimet e provave dhe kérkesén pér hedhjen e aktakuzés té paragitura nga mbrojtési sipas
detyrés zyrtare i té pandehurit

Kundér aktvendimit P.nr.329/23, té datés 21.05.2024, mbrojtési sipas detyrés zyrtare i té
pandehurit, ka paragitur ankesé pér Gjykatén e Apelit. Prokuroria e Apelit, i ka propozuar
Gjykatés sé Apelit gé ankesén e mbrojtésit té té pandehurit t’a refuzoj si t€ pabazuar.

Gjykata e Apelit me aktvendimin PN.DP.929/2024, té datés 02.07.2024 ka refuzuar si té
pabazuar ankesén e mbrojtésit té té pandehurit té ushtruar kundér aktvendimit té Gjykatés
Themelore Mitrovicé — Dega Vushtrri P.nr.329/23, té datés 21.05.2024.

Né seancén e shqyrtimit gjygésor té mbajtur me datén 24.09.2024, i pandehuri éshté deklaruar i
pafajshém dhe palét i kané paraqitur fjalét hyrése, éshté béré administrimi i provave materiale
dhe pasi gé palét nuk kané pasur ndonjé propozim pér plotésimin e provave. | pandehuri B.M.
ka zgjedhur gé té deklarohet duke mohuar kryerjen e késaj vepre penale dhe pas késaj palét i
kané paraqitur fjalét pérfundimtare.

Pretendimet e paléve gjaté shqyrtimit gjygésor

Prokurori i shtetit né fjalén hyrése ka deklaruar se gjaté shqyrtimit gjyqésor né kété céshtje penale
do té vértetohet se i pandehuri e ka kryer veprén penale e cila i vihet né barré dhe até né bazé té
provave té propozuara si né aktakuzé, ndérsa né fjalén pérfundimtare ka deklaruar, pas
administrimit té té gjitha provave u vértetua pértej dyshimit té bazuar miré se i pandehuri B.M.
e ka kryer veprén penale gé i vihet né barré, pra até té Vjedhjes sé réndé dhe fakti se kjo vjedhje
kualifikohet si vjedhje e réndé, mbéshtetet né dy elemente, até té tejkalimit te pengesave si dhe
hapjen me forcé té derés, ballkonit nga ku edhe ka depértuar brenda, nga dégjimi i dy
déshmitaréve té cilét njékohésisht e kané edhe statusin e palés sé démtuar u vértetua gé ditén
kritike né shtépiné e tyre ka ndodhur vjedhja, ku fakti se té njéjtéve i éshté vjedhur ari,
respektivisht se té njéjtit i kané poseduar ato, e vérteton edhe foto dokumentacioni né shkresat e
Iéndés, ku nga palét jané dorézuar disa fotografi ku tregojné vendosjen e arit, i cili éshté vjedhur
ditén kritike, nga fotografité né shkresat e 1éndés dhe até fotografia nr.8, né fagen 5 té foto
albumit, shihet dera e ballkonit e cila éshté hapur me forcé dhe nga e cila é&shté depértuar brenda,
nga dégjimi i déshmitarit sot né seancé gjygésore u vértetua se te lokali i tij, konkretisht auto
larja “Mema” jané shikuar video incizimet sipas raportit t€ datés 24.03.2021, ku njéri prej
punétoréve té tij ka deklaruar se ditén kritike e ka paré té pandehurin né aférsi té vendit ku ka
ndodhur vjedhja dhe se té njéjtin e njeh shumé miré, cka ky deklarim i déshmitarit ka fugi shumé
té larté provuese pasi gé pérveg gé i njéjti e pohon kété fakt, ky deklarim legjitimohet edhe nga
dy hetuesit sherif Osmani dhe Arsim Kabashi té cilét kané pérpiluar raport, e gé ky raport éshté
né ploténi né pérputhje me deklarimin e kétij déshmitari, nga video incizimi i marré nga kamerat
e shtépisé té XH.K., shihet i pandehuri duke kaluar né drejtim té banesave né drejtim té shtépisé
sé té démtuarit, e gé kjo pércjellje e Iévizjes sé tij vértetohet edhe nga kamerat e tjera gé jané
administruar is prové nga shkresat e 1éndés. Sa i pérket mbrojtjes sé té pandehurit, kjo si e tillé,
po ashtu e vérteton akuzén e PSH, pér shkak se éshté né térési kundérthénése, me veté deklaratén
e tij dhéné né fazén e hetimeve e té cilin deklarim e ka béré pasi gé i jané lexuar té gjitha té
drejtat e tij né proceduré dhe né prezencé té mbrojtésit, ku i pandehuri nuk e kundérshton
nénshkrim e tij e as deklarimin e tij, ndérsa né deklaratén e dhéné né shqyrtimin gjyqgésor i njéjti
jep deklaraté té ndryshuar lidhur me kalimin e tij nga shteti i Kosovés né shtetin tjetér ku thoté

se ka kaluar ilegalisht. Té gjitha kéto prova gé u elaboruar pérfshiré edhe mbrojtjen e tij, te
mbrojtja né kuptimin gé i njéjti nuk mund té provojé alibiné e tij se ka gené jashté Kosoveés,
sepse kété e vértetojné edhe nga informatat e pranuara nga Sistemi pér Menaxhimin Kufitar té
datés 30.10.2023, ku figuron se i njéjti ka njé hyrje — dalje me daté 09.03.2021, ¢ka pa as njé
médyshje e vérteton faktin se i njéjti ka gené né Kosové, dhe né mbéshtetje té provave tjera
vértetohet aktakuza e PSH pértej dyshimit té bazuar miré, andaj edhe gjykatés i kérkojmé gé té
njéjtin ta shpallé fajtoré, e nése i njéjti edhe mé herét éshté dénuar me vendime té formés sé preré
pér vepra té tilla penale ti shqiptohet maksimumi i dénimit me burgim, kjo né aplikim té faktit
se éshté recidivist dhe si i tillé paraget edhe rrezik pér shogéring, mirépo edhe tregon faktin se i
njéjti nuk ka arritur té rehabilitohet né kuptim té géllimit té dénimit. Rrethana lehtésuese né kété
céshtje penale nuk ka, andaj gjykata me rastin e shgiptimit té dénimit nése té njéjtin e gjen fajtor,
I kérkojmeé ti keté parasysh rrethanat e lartcekura.

| démtuari i pari E.M. né hyrése ka deklaruar se e pérkrah fjalén e prokurorit té shtetit si dhe
kérkon kompensim démi lidhur me kété céshtje penale, ndérsa fjalén pérfundimtare ka deklaruar:
E mbéshtesé fjalén pérfundimtare té prokurorit té shtetit.

E démtuara e dyté Z.RR.M. né hyrése ka deklaruar se e pérkrah fjalén e prokurorit té shtetit si
dhe kérkon kompensim démi lidhur me kété céshtje penale, ndérsa né fjalén pérfundimtare ka
deklaruar: E mbéshtesé fjalén pérfundimtare té prokurorit té shtetit dhe kérkoj kompensim démi.

Av. mbrojtés i té pandehurit né fjalén hyrése ka deklaruarés pas administrimit té provave do té
vértetohet nése i mbroturi im ka kryer veprén penale, ndérsa né fjalén pérfundimtare ka
deklaruar, se i mbrojturi im gjaté késaj seance, gjaté administrimit té provave deklaroi se pér
vepér penale pér té cilén éshté ngarkuar né dispozitiv té akuzés, gjoja se me daté 13.03.2021
rreth orés 19:00, i njéjti ka deklaruar se né kété kohé nuk kam gené né Kosové, por jashté vendit,
gjithashtu edhe nga deklarata e té€ démtuarve E.M. dhe Z.RR.M., te njéjtit né seancé deklaruan
se té mbrojturin tim nuk e njohin. Prandaj duke u bazuar né kéto deklarata dhe prova té cilat
gjykata do té vlerésojé propozojé gjykatés gé té mbrojturin tim ta lirojé nga akuza.

I pandehuri né fjalén hyrése dhe né fjalén pérfundimtare ka deklaruar: E mbéshtesé fjalén
pérfundimtare t& mbrojtésit tim.

Provat e administruara né shqyrtimin gjygésor

Gjykata me rastin e mbajtjes sé shqyrtimit gjygésor né pajtim me nenin 7 té KPPK-sé, saktésisht
dhe né ményré té ploté vértetoi faktet gé jané té réndésishme pér marrjen e vendimit né pajtim
me ligjin, mé vémendje té ploté dhe me pérkushtim profesional dhe me pérkujdesje vértetoi
faktet kundér té akuzuarit si dhe faktet né favor té tij duke i mundésuar té akuzuarit, shfrytézimin
e té gjitha fakteve dhe provave gé jané né favor té tij, né vazhdim jané té shtjelluara provat e
administruara, pérfshiré:

Provat personale

Marrja né pyetje né cilésiné e déshmitarit, e té démtuarit té paré E.M. né seancén e datés
24.09.2024, i cili ka deklaruar se né ditén kritike ka gené né puné dhe né kohén kur ka ndodhur
ngjarja né shtépi nuk ka gené askush. Tutje ka shtuar se né shtépi, né kohén kur ka ndodhur
ngjarja ka jetuar me nénén e tij, bashkéshorten dhe 2 fémijét e tyre. | njéjti ka shtuar se pér
ngjarjen éshté njoftuar né telefon nga bashkéshortja, nuk e di orén e sakté por e di se ka gené
pasdite, pothuajse naté,. | njéjti ka deklaruar se me té arritur né shtépi, para shtépisé ka gené
bashkéshortja e tij dhe policia, me té hyré brenda ka paré dhomén e fjetjes dhe dhomén e nénés
sé tij gé kané gené rrémujé sepse rrobat kané gené né dysheme, dhe dollapét kané gené té hapur,
ndérsa dhoma e fémijéve nuk i kujtohet se né cfaré gjendje ka gené. Lidhur me sendet gé kané
munguar né shtépi i njéjti ka deklaruar se éshté njoftuar nga bashkéshortja sepse té gjitha kané
gené dhurata nga martesa dhe kané gené né dhomeén e fjetjes né katin e treté, ndérsa né dhomén
e nénés sé tij éshté marré njé rreth i dorés i arit. Lidhur me té pandehurin i njéjti ka deklaruar se
nuk e njeh dhe nuk e ka njohur mé paré, ndérsa véllezérit e tij e kané njohur prindin — babain e
té pandehurit, por gé nuk kané raporte familjare, ndérsa as i démtuari dhe as véllezérit e tij nuk
kané pasur ndonjé kontakt personal as me té pandehurin e as me familjarét e tij.

Marrja né pyetje né cilésiné e déshmitares, e té démtuarés sé dyté Z.RR.M. né seancén e datés
24.09.2024, e cila ka deklaruar se géndron né térési pran deklaratés sé dhéné né polici me datén
13.03.2021 duke shtuar se e njéjta ka gené personi i paré gé ka arritur né shtépi pasi qé ka
ndodhur rasti dhe dera poshté, e hyrjes ka gené e mbyllur ndérsa kur éshté ngjitur né katin e treté
dera ka gené e hapur dhe atéheré e ka kuptuar se digka nuk éshté né rregull pasi gjithmoné e
mbyllin derén, né té gjitha dhomat, dhe kur ka hyré né dhomén e fjetjes, dhoma ka qgené e
tollovitur me rroba té hedhura né toké. Tutje ka shtuar se kur ka paré dhomén né até gjendja ka
kontrolluar té gjitha vendet ku ka pasur arin dhe ka vérejtur se té gjitha kutit kané gené té hapura
dhe té zbrazura, pra ari éshté marr nga ato, i cili edhe ka gené dhuraté nga familja e burrit dhe e
déshmitares té cilat i jané bleré me rastin e martesés, ku sipas déshmitares — té démtuarés vlera
totale e arit arrin diku afér 10,000.00 Euro (dhjetémijé Euro). Né fund ka shtuar se distanca nga
garazha deri né ballkonin e katit té paré éshté 1.5 metra, ndérsa sipas asaj gé ju ka treguar policia
deri e ballkonit ka gené e thyer. Lidhur me té pandehurin e njéjta ka deklaruar se nuk e njeh té
njéjtin.

Marrja né pyetje e déshmitarit E.LL., né seancén e datés 24.09.2024, i cili ka deklaruar se me
datén 19.03.2021 kané ardhur policia t€ ciléve edhe u’a ka dorézuar DVR-in e kamerave. | njéjti
po ashtu ka deklaruar se e njeh té pandehurin si fémijé, si figuré, por té njéjtin nuk e ka paré né
ditén kritike, por njéri nga té punétorét e tij ka théné edhe né prezencé té policéve se i pandehuri
ditén kritike ka kaluar aty pari rreth shtépisé sé té té démtuaréve.

Marrja né pyetje e té pandehurit B.M., né seancén e datén 24.09.2024, i cili ka deklaruar se me
datén 13.03.2021 rreth orés 19:00 ka gené jashté Kosovés, dhe até te bashkéshortja né Gjermani,
ku ka géndruar deri né muajin Gusht, ndérsa kufirin e Kosovés e ka kaluar me letérnjoftim,
ndérsa kufijté tjeré né ményré ilegale. | njéjti ka deklaruar se nuk i njeh té démtuarit dhe nuk e
di se ku e kané shtépiné té njéjtit. Lidhur me saktésiné e deklarimit té té pandehurit gjaté marrjes
né pyetje né Prokurori, ku kishte deklaruar me datén 15.01.2021 ka dal nga Kosova, ka shkuar
né Austri, né ményré té ligjshme dhe atje ka géndruar deri né Gusht té vitit 2021, i njéjti ka

deklaruar se ai deklarim nuk éshté sakté pasi gé me datén 15.01.2021 ka gené né paraburgim né
Gjilan, ku i njéjti ka konfirmuar se né deklaratén e dhéné né Prokurori &shté nénshkrimi i tij dhe
deklarata e dhéné né seancé éshté e sakté.

Provat materiale

Procesverbali pér marrjen né pyetje té té démtuarit déshmitarit E.M. i datés 23.03.2021,
Procesverbali pér marrjen né pyetje té té démtuarés déshmitares Z.RR.M. i datés 13.03.2021;
Raporti i oficerit Fahri Shala dhe Arton Hajra i datés 13.03.2021; Raporti i policés hetues Hajdin
Hajrullahu dhe Bukurie Ferati i datés 13.03.2021; Raportet informuese hetimore té datés
13.03.2021 dhe 24.03.2021; Raporti i hetuesit i datés 15.03.2021; Raporti i oficerit Ali Caka i
datés 13.04.2021; Pérgjigja né kérkesén e Qendrén Kombétare pér Menaxhim me nr. 422/2023
e datés 30.10.2023; Vértetimi mbi kthimin e sendeve té sekuestruara i datés 05.10.2021; Dosja
e forenzikés sé bashku me foto albumine datés 13.03.2021; Raporti i ekspertizés i ekzaminimit
té pajisjeve té teknologjisé informative i datés 16.06.2021; Video incizimet e marra nga kamerat
e sigurisé; Procesverbali i intervistimin té té pandehurit B.M. i datés 13.04.2021; Procesverbali
pér marrjen né pyetje té té pandehurit B.M. né PTH Mitrovicé, i datés 22.09.2023,

Gjetjet e gjykatés lidhur me faktet
Faktet jokontestuese

- Eshté fakt jo kontestues se me daté 13.03.2021 né rrugén “Bahri Beqiri” numér 24 né
Vushtrri &shté kryer njé vjedhje e réndé né shtépiné e té démtuarit E.M.;

Ky fakt nuk éshté kontestuar nga palét. Pérvec késaj ky fakt vértetohet edhe nga provat e
administruara né shgyrtimin gjygésor gé jané pjesé e késaj Iénde penale.

Faktet kontestuese
- Eshté fakt kontestues nése i pandehuri B.M. ka gené kryesi i késaj vepre penale.

Ky fakt éshté kontestuar nga ana e té pandehurit pérmes mbrojtésit té tij, gjaté gjithé shqyrtimit
gjygésor si dhe né fjalén hyrése si dhe né fjalén pérfundimtare.

Vlerésimi i provave nga gjykata

Gjykata pas prezantimit té provave, plotésisht dhe pértej dyshimit té bazuar, ka vértetuar
gjendjen faktike si né dispozitiv té aktgjykimit. Kété gjendje faktike, gjykata e vértetoi né bazé
té:

- Procesverbali i marrjes né pyetje né polici pér té démtuarin E.M., i datés 23.03.2021 me té cilin

vértetohet se se me datén 13.03.2021 ka gené né puné né KFOR, né Film City né Prishtiné, dhe
diku rreth orés 20:15 éshté telefonuar nga bashkéshortja pér tu njoftuar se né shtépiné é tyre

kishin depértuar hajnat dhe kishin tollovitur shtépiné, ndérsa i njéjti pasi gé ka marr leje nga
mbikéqyrési i tij éshté kthyer né shtépiné e tij, ku me té mbérritur éshté takuar me Policiné e
Kosovés té cilit kishin gené duke kryer punén e tyre, ndérsa i njéjti ka vérejtur se né e tij dhe té
nénés sé tij kishin demoluar ¢do gjé, ndérsa né dhomén e fémijéve kishin kontrolluar njé canté
té bashkéshortes sé tij dhe pas pérfundimit té punés nga policia e ka kuptuar se hajnat kishin
marr té gjithé arin e bashkéshortes sé tij, vlera e té cilit mund té arrinte shumén prej 7000 ose
8000 Euro. Tutje, i njéjti ka deklaruar se até dité nuk ka paré askénd té dyshimté afér shtépisé sé
tij, ndérsa me rastin e kryerjes sé vjedhjes nuk kishte gené askush né shtépi, bashkéshortja e tij
kishte gené te familja e saj, ndérsa néna e tij kishte gené te véllai t&€ démtuarit, pasi gé i njéjti
ishte operuar. Né fund, i njéjti ka deklaruar nuk ka dyshim konkret né asnjé person.

- Procesverbali i marrjes né pyetje né polici pér té démtuarén Z.RR.M., i datés 13.03.2021, me
té cilin vértetohet se me datén 13.03.2021, rreth orés 17:30 ka dal nga shtépia dhe pas orés 19:30
éshté kthyer né shtépi dhe ka vérejtur se dera e katit té treté ishte e hapur dhe kur ka hyré brenda
(né katin e treté) ka vérejtur se edhe dyert e dhomave té tjera kané gené té hapura. Tutje ka shtuar
se e njéjta nuk ka prekur e as lévizur asgjé dhe ka telefonuar familjarét té cilét pastaj kané
telefonuar policiné dhe duke zbritur pér té dal jashté, ka vérejtur derén e Kkatit té dyté té hapur e
po ashtu edhe derén e ballkonit té katit té dyté té hapur ashtu gé vérehet se prej aty kané depértuar
brenda né shtépi dhe kané dal po nga ajo pjesé. E njéjta ka theksuar se jané vjedhur sasi e
konsiderueshme e stolive té arit té saj té cilat arrij vlerén rreth 7000 euro. duke shtuar se kané
vjedhur edhe njé unazé té bashkéshortit né vleré prej 150 Euro dhe digka nga stolit e vjehrrés sé
saj me vleré prej 2000 Euro dhe me pérjashtim té arit nuk véren se mungon dicka tjetér né shtépi.
E njéjta ka shtuar se dera e ballkoni té Kkatit té dyté nuk éshté mbyllur me gelés dhe se e njéjta
nuk ka doréz pér hapja nga jashté. E njéjta né fund ka deklaruar se nuk ka dyshim konkret né
asnjé person.

- Raportit té oficerit Fahri Shala dhe Arton Hajra, té datés 13.03.2021, ku pérshkruhet se si me
datén 13.03.2021, rreth orés 19:55 kané marré informacion nga ankuesja Z.. se né shtépiné e saj
ishte vjedhur sasi i konsiderueshme e arit ku kété e kishte vérejtur pasi ishte kthyer né shtépi
rreth orés 19:30 (kur kishte dal nga shtépia né ora 17:30), dhe me té hyré né shtépi kishte shkuar
né katin treté ku dera e sallonit ishte e hapur ndérsa dhomat né pjesén lindore ishin demoluar e
cila edhe ka theksuar vendin ku ka gené ari, e cili mungonte. Pas shikimit t& vendit té ngjarjes
éshté arritur né pérfundim se duke pérdoru pullazin e garazhés afér shtépisé, personat e dyshuar
kishin depértuar né ballkonin e katit e dyté, dera e sé cilit kishte gené e mbyllur, por gé nga ana
e ballkonit kushte dorezé pér hapje. Sipas raportit té oficerit vlera e arit qé ishte vjedhur, sipas
ankueses kapte vlerén totale prej néntémijé e dygind Euro (9,200.00 Euro).

- Raportit policor té policit hetues Hajdin Hajrullahu dhe Bukurije Ferati, té datés 13.03.2021,
ku pérshkruhet se si me datén 13.03.2021, rreth orés 20:10 jané njoftuar se pér njé rast té vjedhjes
né Vushtrri, dhe sé bashku me policin e krim teknikés kané shkuar né vendin e ngjarjes ku jané
njoftuar nga ankuesja se e njéjta kishte dal nga shtépia né ora 17:30 dhe me tu kthyer né shtépi
né ora 19:30 kishte vérejtur si dikush kishte hyré né shtépi. Sipas vendit té ngjarjes dyshohet se
personat kishin depértuar né shtépi nga ballkoni i shtépisé té cilin e kishin arritur nga muret e
objekteve pércjellése, ashtu gé nga kati i dyté kané kaluar né katin e treté ku kishin demoluar

shtépiné. Sipas Kkétij raporti ankuesja ka deklaruar se né shtépi ishte vjedhur ari né vleré totale
prej nénté mijé e treqind e njézet Euro (9,320.00 Euro).

- Raporteve informuese té datés 13.03.2021 dhe 24.03.2021 ku pérshkruhet deklarimi i té
démtuarés se si e kishte gjetur shtépiné kur ishte kthyer né shtépi rreth orés 19:30, pra me dyert
e dhomave té hapura, dhomat e demoluara, pasi qé té gjitha rrobat ishin hedhur né toké, dyert e
dollapéve té hapura si dhe mungesén e njé sasie té konsiderueshme té arit gé ishte vjedhur nga
shtépia dhe pastaj kishte njoftuar policiné. Po ashtu né kéto raporte pérshkruhet se si éshté
fotografuar dhe ekzaminuar vendi i ngjarjes, se si kishin depértuar personat e dyshuar brenda
shtépisé, dhe até pérmes garazhés gé gjendet ngjitur me shtépiné, pérmes ballkonit té Kkatit té
dyté, ku dera e ballkonit hapej me pak mundin nga ballkoni edhe pse nuk kishte dorezé pér hapje
nga ajo ané. Tutje né raportin informues té datés 24.03.2021 pérshkruhet se si né Autolarjen
“Mema” qé ndodhet pérball vendit t& ngjarjes kané evidentuar 2 kamera t& siguris€, ku pas
kontaktimit me pronarin e autolarjes, i njéjti vullnetarisht ka ofruar gasje né DVR-in, ku gjaté
shikimit jané vérejtur 2 persona duke dal nga rruga gé shpinte tek shtépia e té démtuarit, ku
gjaté shikimit njéri nga punétorét kishte deklaruar se pas pérfundimit té punés rreth orés 19:00,
duke shkuar né banesén e tij gé gjendej afér vendit ku ka ndodhur vjedhja, né hapésirén para
banesés sé tij, kishte paré, tani té pandehurin B.M., ku sipas kétij punétori, té njéjtin e njeh shumé
miré, dhe sigurt e di se ka gené ai (pra B.M.) sepse para disa vitesh kishte pasur kontakte me té
dhe té njéjtin e njeh si person gé kryen vepra té ndryshme, dhe me siguri té ploté kishte deklaruar
se njéri nga dy personat gé shihet né video incizimet ishte tani i pandehuri B.M..

- Pérgjigja e Qendrés Kombétare pér Menaxhim Kufitar numér 422/2023, e datés 30.10.2023 me
té cilén vértetohet se personi me emrin B.M. pér periudhén prej 01.01.2021 deri me 01.10.2023,
me numér personal ..., dhe numér té letérnjoftimit ... kishte dal nga Republika e Kosovés me
autobus, né pikén kufitar né Vérmicé, me datén 08.03.2021 né ora 23:19:41, ndérsa kishte hyré
né Republikén e Kosovés, me autobus, né pikén kufitar né Vérmicé me datén 09.03.2021, né ora
21:32:42.

- Dosja e Forenzikeés, sé bashku me raportin e kéqyrjes sé vendit té ngjarjes né té cilin pérshkruhet
se si kryesit dyshohet té kené pérdoré garazhén e cila éshté afér ballkonit e gé dyshohet se éshté
shfrytézuar nga pér té depértuar né ballkonin e katit té dyté prej nga edhe kané hyré brenda
shtépisé. Po ashtu pérshkruhet edhe gjendja e katit té treté té shtépisé ku né dhomén e fjetjes, né
anén e majté té shtépisé jané evidentuar rrobat dhe gjésendet e ndryshme té shpérndara né
dysheme ku mbi shtrat kishte paketime té ndryshme té stolive té arit, té zbrazura, ndérsa né
dhomén tjetér té fjetjes né anén e djathté té shtépisé jané evidentuar dollapét e hapur me gjésende
té ndryshme né dysheme. Po ashtu né kété dosje éshté bashkangjitur edhe fotoalbumi ku shikohet
shtépia nga jashté, shtépia brenda, ballkoni, dhe dera e té njéjtit prej nga dyshohet se éshté
depértuar brenda, garazha e cila dyshohet se éshté pérdorur pér tu gasur né ballkonin e katit té
dyté té shtépisé, pastaj shkallét gé dérgojné né katin e treté, dhe dy dhomat e fjetjes né té cilat
shihen rrobat dhe gjésendet e tjera té hedhura né dysheme.

- Raporti i ekspertizés i ekzaminimit té pajisjeve té teknologjisé informative i datés 16.06.2021,
né té cilén jané ekstraktuar informacionet e nxjerra nga telefoni Samsung A71 me IMEI .....

- Video incizimet nga Autolarje “Mema” ku né ora 19:20:58 vérehen dy persona duke dal nga
rruga e cila shpie te shtépia e té démtuarit — vendit ku éshté kryer vjedhja, e qé nga punétori i
Autolarjes, njéri nga ta identifikohet me siguri té ploté B.M..

- Procesverbali i marrjes né pyetje né polici pér té dyshuarin B.M., i datés 13.04.2021 né té cilén
I njéjti ka shfrytézuar té drejtén e tij pér tu mbrojtur né heshtje.

- Procesverbali i marrjes né pyetje né prokurori pér té dyshuarin B.M., i datés 22.09.2023 né té
cilin ka deklaruar se me sa i kujtohet me datén 15.01.2021 ka dal nga Kosova dhe ka shkuar né
Austri né ményré té rregullt, ku e ka kaluar kufirin né Merdare me autobusin “Barileave Turist”
dhe ka vazhduar menjéheré pér né Gjermani té bashkéshortja dhe djali i tij, ku atje ka géndruar
deri né muajin Gusht té vitit 2021 kur edhe ka ardhur pér pushime né Kosové, serish me
autobusin e firmés sé njéjté, pastaj me vendim té Gjykatés Themelore Prishtiné, ka géndruar né
paraburgim pér dy muaj pér njé vepér tjetér penale dhe éshté liruar, ndérsa prej datés 27.11.2021
e gjer né ditén e marrjes né pyetje né prokurori ka gené né vuajtje té dénimit sipas vendimit té
Gjykatés Themelore Mitrovicé — Dega Vushtrri pér njé vepér tjetér penale ndérsa telefonin gé i
éshté konfiskuar, té njéjtin e ka pasur me vete sa ka gené né Gjermani.

Pér gjykatén deklarata e t& démtuarit E.M. dhe Z.RR.M., me rastin e marrjes né pyetje gjaté
shqyrtimit gjygésor ishte konsistente, e ploté dhe bindése e cila ishte né harmoni edhe me
deklarimet e tyre me rastin e marrjes né pyetje né polici. Si atéheré edhe gjaté shqyrtimit gjygésor
tani, té njéjtit kané gené konsistent né deklarimet e tyre lidhur me ngjarjen, gjendjen e shtépisé,
mungesén e stolive t€ arit etj, pér kéto arsye edhe gjykata u’a fal besimin né€ té€rési deklarimeve
té tyre, duke i vlerésuar té njéjtat si bindése Po ashtu té bazuara edhe né provat gqé gjenden né
shkresat e 1éndés.

Nga raportet policore duke pérfshiré edhe raportet informuese, né té cilat éshté dhéné pérshkrim
i hollésishém i veprimeve policore e hetimore e po ashtu edhe nga dosja e forenzikés né té cilat
pérshkruhet vendi i ngjarjes e shihen edhe fotot e béré né vendin e ngjarjes, gjykata, pa asnjé
médyshje éshté bindur se njé vepér penale éshté kryer, dhe até vepra penale e vjedhjes sé réndé.

Nga raporti i ekspertizés i ekzaminimit té pajisjeve té teknologjisé informative i datés
16.06.2021, nga té dhénat e ekstraktuara nuk éshté gjetur asnjé indikacion se me datén
13.03.2021, Telefoni Samsung A71, proné té pandehurit ka gené i lokalizuar jashté territorit té
Republikés sé Kosovés.

- Nga pérgjigja e Qendrés Kombétare pér Menaxhim Kufitar numér 422/2023, e datés
30.10.2023 gjykata ka vértetuar se i pandehuri B.M. brenda periudhés prej 01.01.2021 deri me
01.10.2023, ka dal nga Republika e Kosovés vetém njéheré dhe até me datén 08.03.2021 né ora
23:19:41, me autobus, pérmes pikés sé kalimit kufitar né Vérmicé ka dal nga Kosova, ndérsa me
datén 09.03.2021, né ora 21:32:42, me autobus, pérmes pikés sé kalimit kufitar né VVérmicé kishte
hyré né Republikén e Kosovés.

- Nga kamerat e siguris€ t€ marra nga Autolarja “Mema” q€ gjendet pérball vendit ku éshté kryer
vepra penale, éshté vértetuar se me datén 13.03.2021, né ora 19:20:58, shihen dy persona duke
dal nga rruga gé shpie pér te shtépia ku ka ndodhur vjedhja, ndérsa éshté vértetuar se njéri nga
ishte B.M. , pasi gé i njéjti ishte identifikuar me siguri té ploté nga punétori i po asaj autolarje
gjaté shikimit té video incizimeve i cili edhe kishte deklaruar se té pandehurin até dité rreth orés
19:00 e kishte paré né aférsi té shtépisé ku éshté kryer vjedhja.

Pér gjykatén, deklarata e té pandehurit B.M. me rastin e marrjes né pyetje gjaté shqyrtimit
gjyqésor ishte jo konsistente, jo e plot dhe jo bindése, dhe kishte pér géllim mundésimin e
shmangies nga pérgjegjésia penale pér té pandehurin, pasi gé i njéjti me rastin e deklarimit né
prokurori me datén 22.09.2023 kishte deklaruar se me datén 15.01.2021 kishte dal nga Kosova
né ményreé té ligjshme dhe nuk ishte kthyer né Kosové deri né Gusht té vitit 2021, ndérsa gjaté
deklarimit né shqyrtim gjygésor i njéjta ka théné se me datén 15.01.2021 ka gené né paraburgim
né Gjilan, ndérsa me datén 13.03.2021 nuk ka gené né Kosové dhe nga Kosova ka dal né ményré
legale, ndérsa kufijté tjeré i ka kaluar ilegalisht duke shkuar né Gjermani te bashkéshortja dhe
djali i tij dhe se telefonin i cili i éshté konfiskuar, e ka pasur me vete gjaté kohés sé géndrimit
jashté Republikés sé Kosovés

Deklarimit t€ mésipérm gjykata nuk 1’a fali besimin pasi qé ky deklarim éshté né kundérshtim
me provat e administruar gjaté shqyrtimit gjygésor, ku pa asnjé médyshje éshté vértetuar se i
pandehuri jashté Republikés sé Kosovés ka gené vetém nga data 08.03.2021 deri me datén
09.03.2021, ndérsa nuk ka paraqgitur as edhe njé prové té vetme me té cilat do té mund té
argumentonte se pérnjémend ka gené jashté Kosovés né kohén kur éshté kryer vepra penale,

Pér gjykatén, nuk ekziston asnjé médyshje se i pandehuri me dashje ka kryer veprén penale e
cila i vihet né barré me aktakuzén e Prokurorisé Themelore Mitrovicé, dhe nga té gjitha provat e
administruara mé sipér del se i pandehuri, pérvec se éshté paré né aférsi té vendit ku éshté kryer
vepra penale, i njéjti éshté identifikuar edhe pérmes kamerave té sigurisé t€ marra né aférsi té
vendit ku éshté kryer vepra penale. Pér mé tepér i pandehuri nuk ka arritur gé té prezantoj alibi
té géndrueshme pér vendndodhjen e tij né kohén e kryerjes sé veprés penale, pra nuk ka gené né
gjendje gé né ményré té besueshme apo té ofroj prova se i njéjti né kohén e kryerjes sé veprés
penale nuk ka gené né Republikén e Kosovés.

Kjo gjykaté, konsideron se pértej ¢cdo dyshimi té bazuar, éshté vértetuar plotésisht gjendja
faktike, si né dispozitiv té aktgjykimit dhe se né veprimet e té pandehurit té, manifestohen té
gjitha elementet objektive dhe subjektive té veprés penale Vjedhje e réndé nga neni 315,
paragrafi 1, nén paragrafi 1.1 t&6 KPRK-sé.

Rikualifikimi i veprés penale

Dispozitat relevante materiale dhe procedurale;

Prokuroria Themelore né Mitrovicé - Departamentit t€ Pérgjithshém ka ngritur aktakuzé pér
veprén penale Vjedhja e réndé nga neni 315 paragrafi 2, nén paragrafi 2.1 t&é KPRK-sg, sipas
aktakuzés PP.11.nr.835/21, té datés 08.12.2023.

Gjyqtari i vetém gjykues i ka vlerésuar pretendimet e prokurorisé né raport me pérshkrimin faktik
té ngjarjes, provave gé jané deponuar, provave gé jané administruar né shqyrtim gjyqgésor té
gjitha kéto nga gjykata jané vlerésuar né raport me nenin 359 té KPPK-é&s. Bazuar né nenin 359
par 2 t¢ KPPK-sé, “Gjykata nuk detyrohet me propozimet e prokurorit té shtetit lidhur me
kualifikimin ligjor té veprés penale”.

Gjyqtari i vetém gjykues, né kété céshtje penale ka béré rikualifikimin e veprés penale sa i pérket
paragrafit dne né vend té paragrafit 2 nén par 2.1 t¢ KPRK-sé té nenit 315, né paragrafin 1 nén
par 1.1 té nenit 315, dhe até sa i pérket pjesé sé dispozitivit ku pércaktohet vlera e démit, pasi gé
pér gjykatén nuk Kkishte prova té mjaftueshme sa i pérket vlerés sé démit, rrjedhimisht gjykata
vleréson se né kété ¢céshtje penale jané pérmbushur té gjitha elementet e veprés penale vjedhje e
réndé nga neni 315 par 1 nén par 1.1 t&8 KPRK-s&, duke marré parasysh faktin se i pandehuri ka
depértuar me forcé né hapésiré té mbyllur duke tejkaluar pengesat dhe duke marré pasuring e
luajtshme té personave tjeré dhe até né ményré té kundérligjshme me géllim té pérfitimit pasuror,
mirépo né kété rast nuk éshté vértetuar, respektivisht prokurori i shtetit dhe palét e démtuara nuk
kané arritur té sigurojné prova té mjaftueshme me té cilat do té vértetohej se démi i shkaktuar
&shté mbi pesmijé (5,000 €), e i cili dém edhe éshté element determinus né raport me kualifikimin
juridik té veprés penale, andaj gjykata né mungesé té provave sa i pérket démit mbi 5,000
(pesémijé) euro, béri rikualifikimin e veprés penale, nga neni 315 par. 2 nén par. 2.1 té KPRK-
sé, né nenin 315 par. 1 nén par. 1.1 t&8 KPRK-sé.

Gjyqtari i vetém gjykues, né pérshkrimin faktik nuk ka ndryshuar identitetin subjektiv té veprés
penale, nuk ka ndryshuar pérmbajtjen esenciale té akuzés né raporte me kohén, vendin, té
pandehurin, pérveg se ka ndryshuar rrethanat cilat i ka provuar né shgyrtimin gjygésor.

Gjyqtari i vetém gjykues e ka pérshkruar gjendjen faktike ashtu si¢ éshté vértetuar me provat e
administruara né shqyrtimin gjygésor.

Mbi bazén e provave gjyqtari i vetém né kété aktgjykim ka dhéné arsye té mjaftueshme pér
secilin fakt té vértetuar. Sipas vlerésimit té gjykatés kjo situaté éshté e rregulluar me nenin 359
par.2 dhe 360 té KPPK-és.

Gjyqtari i vetém gjykues duke u bazuar né dispozitén e neni 359 par.2 t¢ KPPK-és, e cila
dispozité nuk e detyron gjykatén me propozimin e prokurorisé lidhur me kualifikimin juridik té
veprés penale, né kété rast ka ndryshuar respektivisht ka béré ri kualifikimin juridik té veprés

penale.

Gjetjet e gjykatés lidhur me llojin dhe lartésiné e dénimit

Gjykata lidhur me llojin dhe lartésiné e dénimit ka pasur parasysh vlerésimin e rrethanave
lehtésuese dhe rénduese pér matjen e dénimit né mbéshtetje té nenit 69 dhe 70 té KPRK-sé. Si
rrethana lehtésuese né raport me té pandehurin gjykata ka vlerésuar faktin se i njéjti éshté i
gjendjes sé dobét ekonomike, si dhe moshén e re né kohén e kryerjes sé veprés penale, ndérsa si
rrethana rénduese pér té pandehurin gjykata ka gjetur, shkallén e pérgjegjésisé penale,
intensitetin e rrezikimit apo démtimit té vlerés sé mbrojtur, faktin se i pandehuri ka gené edhe
mé paré i gjykuar pér vepra penale té vjedhjes sé réndé dhe vepra penale té vjedhjes, i gjykuar
me aktgjykimet e plotfugishme dhe até: aktgjykimin P.nr.70/2019 té datés 15.03.2019 té
Gjykatés Themelore né Mitrovicé — Dega né Vushtrri, aktgjykimin P.nr.104/2019 té datés
22.07.2019 té Gjykatés Themelore né Mitrovicé — Dega né Vushtrri, aktgjykimin P.nr.462/2021
té datés 26.01.2023 té Gjykatés Themelore né Mitrovicé — Dega né Vushtrri, aktgjykimin
P.nr.166/2022 té datés 11.01.2024 té Gjykatés Themelore né Mitrovicé — Dega né Vushtrri,
aktgjykimin P.nr.361/2021 té datés 10.06.2024 té Gjykatés Themelore né Mitrovicé — Dega né
Vushtrri, aktgjykimin P.nr.2140/2021 té datés 23.02.2022 té Gjykatés Themelore né Prishtiné,
si dhe aktgjykimin P.nr.30/2021 té datés 14.06.2021 té Gjykatés Themelore né Pejé — Dega né
Istog.

Duke marré parasysh té gjitha kéto rrethana si dhe shkallén e rrezikshmérisé shogérore, gjykata
vleréson se shqiptimi i kétyre dénimeve ndaj té pandehurit éshté i drejté, né harmoni me peshén
e veprés penale dhe shkallén e pérgjegjésisé té té pandehurit. Po ashtu, gjykata vleréson se me
kéto dénime do té arrihet géllimi i dénimit nga neni 38 té KPRK-sé, qé t’i parandaloj kryerésit
nga kryerja e veprave penale né té ardhmen dhe té bé&jé rehabilitimin e tyre, si dhe t& parandaloj
personat tjeré nga kryerja e veprave penale si dhe forcimin e detyrimit pér respektimin e ligjit.

Arsyet lidhur me kérkesén pasurore juridike, shpenzimet e procedurés dhe kompensimin e
viktimave té krimit

Vendimin pér udhézimin e palés sé démtuar E.M. dhe Z.RR.M. né kontest té rregullt civil pér
realizimin e kérkesés pasurore-juridike lidhur me kété ¢éshtje penale, gjykata e ka marré né bazé
té nenit 462 par. 1 dhe 2 té KPPK-sé, ku éshté pércaktuar se: “Né aktgjykim me té cilin i akuzuari
shpallet fajtor, gjykata mund té vendosé pér kérkesén pasurore juridike té té démtuarit né térési
ose pjesérisht dhe pér pjesén e mbetur e udhézon né kontest civil. Kur té dhénat e mbledhura né
proceduré penale nuk paragesin bazé té sigurt pér gjykim té ploté e as té pjesérishém, gjykata e
udhézon té démtuarin gé kérkesén pasurore juridike mund ta realizojé né kontest civil”, pasi qé
I démtuari nuk i ka ofruar gjykatés ndonjé déshmi né lidhje me démin material dhe jo material
té pésuar nga kjo vepér penale.

Vendimi mbi shpenzimet e procedurés penale gjykata e ka marré né bazé té nenit 449 par 2 nén
par 2.6 dhe 2.8 té KPPK-sé.

Vendimin pér taksén e kompensimit té viktimave té krimit gjykata e ka marré né bazé té nenit 6

paragrafi 1 pika 1.5 dhe nenin 39 par 3 pika 3.1 té Ligjit Nr. 05/L-36 pér Kompensimin e
Viktimave té Krimit.

Andaj gjykata duke u bazuar me neni 358, 364, 449, 462 té KPPK-és nga arsyeje e lartcekura ka
vendosur si né dispozitiv té kétij aktgjykimi.

GJYKATA THEMELORE MITROVICE — DEGA VUSHTRRI
Departamenti i Pérgjithshém — Divizioni Penal
P.nr.329/23, daté 26.09.2024

Gjyqtari i vetém gjykues
Agron Maxhuni

KESHILLE JURIDIKE: Kundér kétij aktgjykimi palét kané té drejté ankese né Gjykatén e Apelit
né Kosové, né afat prej tridhjeté (30) ditésh, llogaritur nga dita e pranimit té aktgjykimit. Ankesa
dorézohet pérmes késaj Gjykate, né kopje té mjaftueshme pér palét dhe pér gjykatén.

